КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Коми Республикаса Государственнöй Сöветлöн комитетъяс йылысь положение йылысь" Коми Республикаса Государственнöй Сöветлöн Шуöмö вежсьöмъяс да содтöдъяс пыртöм йылысь
Коми Республикаса Государственнöй Сöвет шуис:

1. Пыртны "Коми Республикаса Государственнöй Сöветлöн комитетъяс йылысь положение йылысь" Коми Республикаса Государственнöй Сöветлöн 2005 во сентябр 22 лунся III-7/4 №-а Шуöмö (Коми Республикаса государственнöй власьт органъяслöн индöд-тшöктöмъяс, 2006, 1 №, 4198 ст.) татшöм вежсьöмъяс да содтöдъяс:

Коми Республикаса Государственнöй Сöветлöн Шуöм дорö содтöдын:

1) 5 пунктын:

а) 1 подпункт гижны тадзи:

"1) Государственнöй Сöветлöн Регламентöн индöм пöрадок серти дасьтöны да водзвыв видлалöны:
а) Коми Республикаса оланпас балаяс, сы лыдын Коми Республикаса Оланподулö, Коми Республикаса öнія оланпасъясö вежсьöмъяс да (либö) содтöдъяс пыртöм йылысь либö тайö актъяссö вынтöмöн лыддьöм йылысь оланпас балаяс;

б) Коми Республикаса выль оланпасъяс лöсьöдöм да примитöм кузя законодательнöй водзмöстчöмъяс;

в) оланпас балаяс дорö стöчмöдöмъяс;

г) Государственнöй Сöветлысь шуöм балаяс, сы лыдын Коми Республикаса оланпасъяс гöгöрвоöдöмъяс йылысь;";

б) 13 подпунктö "Общественнöй котыръяскöд" кывъяс бöрын содтыны ", мукöд организацияяскöд тайö Положениеын лöсялана комитетъясöн веськöдлöмкöд йитчöм юалöмъяс кузя";
2) 7 пунктын:

а) 1 подпунктса "о" подподпункт  гижны тадзи:

"о) пöжарысь видзчысян, а сідзжö вöр-ва да техногеннöй виччысьтöмторъясысь йöзöс да мутасъяс видзан юалöмъяс;";
б) 3 подпунктын:

"б" подподпункт  гижны тадзи:

"б) öтувъя, уджсикасö велöдчöм да воспитание;";

содтыны татшöм "б1" подподпункт:

 "б1) наукаса да научно-техническöй политика;";
"и" подподпунктын  "том йöзлöн политика," кывъяс киритны;

содтыны татшöм "и1" подподпункт:

"и1) том йöзлöн политика;";

3) 9 пунктын:

а) 8 подпунктö "общественнöй котыръясын" кывъяс бöрын содтыны ", мукöд организацияяскöд тайö Положениеын комитетöн веськöдлöмкöд йитчöм юалöмъяс кузя" кывъяс;
б) содтыны татшöм 141 подпункт:

"141) могмöдö депутатъясöс уджöн, кодъяс уджалöны комитетын профессиональнöй пыр подув вылын, да урчитö налы могъяс;";

в) 17 подпунктын "комитетлöн уджалан туйвизьяс кузя" кывъяс вежны "комитетлöн уджö пырысь юалöмъяс кузя" кывъясöн;

4) 10 пункт гижны тадзи:

"10. Комитетса веськöдлысьöс вежысьяс уджалöны профессиональнöй пыр подув вылын либö медшöр уджысь орöдчывтöг.";
5) 11 пунктса 4 подпунктын "олöмö пöртö" кывъяс вежны "комитетса веськöдлысьлöн корöм серти олöмö пöртö" кывъясöн;

6) IV юкöдö содтыны татшöм 121 пункт:

"121. Профессиональнöй пыр подув вылын комитетын уджалысь депутатъяслы колö збыльмöдöны могъяссö, кутшöмъясöс тшöктіс налы комитетса веськöдлысь, а сідзжö тайö Положение серти мукöд мог.";
7) 29 пунктын "сійöс вежысь" кывъяс вежны "сійöс вежысьяс пиысь öти" кывъясöн;
8) 42 пунктса 1 подпункт киритны;
9) 43 пункт гижны тадзи:
"43. Депутатъяс, кодъяс уджалöны медшöр уджысь орöдчывтöг, комитетлöн заседание кадö либö комитетлысь тшöктöмъяс олöмö пöртан кадö мездыссьöны медшöр уджалан либö служба нуöдан места серти производственнöй либö служебнöй могъяс збыльмöдöмысь "Коми Республикаса Государственнöй Сöветлöн депутат статус йылысь" Коми Республикаса Оланпас серти".";  
10) 44 пунктса 2 подпунктын "да Государственнöй Сöветлысь" кывъяс киритны;
11) 9 пунктса 14 подпунктын, 12 да 41 пунктъясын, 44 пунктса 2, 3 подпунктъясын "вежысь" кыв лöсялана вежлöгын вежны "вежысьяс" кывйöн лöсялана вежлöгын;
12) 4 пунктын, 42 пунктса 2 подпунктын, 44 пунктса 1 подпунктын "(сектор)" кыв лöсялана лыдын да вежлöгын киритны.
2. Тайö Шуöмыс вынсялö сійöс примитан лунсянь.

Коми Республикалöн

